
Espediente-zk.: Kide anitzeko organoa: 

OSOKO BILKURA/2026/1 Udalbatza 

 

BILKURAREN DATUAK 

Deialdi mota Ezohikoa

Data 2026ko urtarrilaren 26a 

Iraupena 10:00etatik 10:45era 

Tokia Batzordeen aretoa 

Udalburua Javier Gorbeña García 

Idazkaria Ziortza Guinea Gutiérrez 

 

BILKURARA BERTARATU DIRENAK 

NAN zk. Izen-abizenak Bilkura
n izan 
da

18593219L AINHOA FERNÁNDEZ DOMINGUEZ BAI

22739258D BEGOÑA GARCÍA LÓPEZ BAI

18598103G ELISABETH OCHOA DE ERIBE ROMÁN BAI

72748486S Iñigo Gracianteparaluceta López de Ipiña BAI

16230677Z JESÚS IBÁÑEZ ANGULO BAI

30641952H Javier Gorbeña García BAI

53980281V MAIALEN BERGARA SÁEZ DE CÁMARA BAI

72831885Q MIKEL ISASMENDI TXURRUKA BAI

72841383S XABIER NAFARRATE CADIÑANOS BAI

 

 

Udalburuak bilkurari hasiera eman dio idazkariak egiaztatu ondoren organoa balioz eratu dela, eta 
eguneko aztergaiak aztertzeari ekin zaio.

 

A) EBAZPENEN ZATIA 

293/2021 espedientea. Betearazpen subsidiarioko espedientea abiaraztea, Bengolarrako 
gunea birgaitzeko eta handitzeko obrak amaitzeko.

Aldekoak Bozketa-mota: izenduna
Alde: 5; aurka: 4; abstentzioak: 0

Aldekoak JAVIER GORBEÑA GARCÍA (EAJ- PNV)
IÑIGO GRACIANTEPARALUCETA LOPEZ DE IPIÑA (EAJ- PNV)
BEGOÑA GARCÍA LÓPEZ (EAJ- PNV)
JESÚS IBÁÑEZ ANGULO (EAJ-PNV)
ELISABETH OCHOA DE ERIBE ROMÁN (PP)

Aurkakoak AINHOA FERNÁNDEZ DOMINGUEZ (EH BILDU)
XABIER NAFARRATE CADIÑANOS (EH BILDU)
MIKEL ISASMENDI TXURRUKA (EH BILDU)
MAIALEN BERGARA SÁEZ DE CÁMARA (EH BILDU)

Abstentzioak -

Alkate jaunak azaldu du bozkatuko den erabakiaren xedea dela obra amaituko dela 
bermatzea; izan ere, une honetan ezin da obraren harrera egin, Zuzendaritza Fakultatiboaren 
txostenean jasota dagoenaren arabera, unitate batzuk egikaritu gabe edo gaizki egikarituta 
daudelako,  kontratistari  horiekin  lotutako  errekerimenduak egin  bazaizkio  ere.  Adierazi  du 
proposatutako neurriak ez dakarrela kontratua azkentzea, eta ez dela zehapena ezartzeko; 
besterik gabe, betearazpen subsidiario partzialeko espediente bat abiarazi nahi da, egiteke 
dauden  unitateetara  mugatua,  entzunaldi-izapidea  eman  ondoren.  Adierazi  du,  halaber, 
erabaki  hori  hartzea  beharrezkoa  dela  interes  publikoa  babesteko  eta  Eraikin  Publikoak 
Birgaitzea Sustatzeko Programaren (PIREP) dirulaguntza galtzeko arriskua saihesteko.

EH  BILDU udal-taldeko  ordezkari  Ainhoa  FERNÁNDEZ  DOMINGUEZ zinegotziak 
hau irakurri du bere taldearen kontrako botoa azaltzeko:

 “Ezetz bozkatu dugu, obraren hasieratik hori izan delako gure jarrera.

Hartu diren erabaki guztiak aldebakarrekoak izan dira; obra hasi zenetik larri-larri ibili 
gara, inolako aurreikuspenik gabe eta gertakariei aurrea hartu gabe. 

Ez da gardentasunik egon, ezta lidergorik ere, eta horrek karga handia eragin die 
Udaleko teknikariei.

Badakigu  gure  botoaren  ondorioak  esanguratsuak  izan  daitezkeela,  baina 
koherenteak izan behar dugu gure erabakiarekin”.

Alderdi  Popularra  udal-taldeko  Elisabeth  OCHOA DE ERIBE ROMÁN zinegotziak 
adierazi  du  erabakiaren  alde  bozkatu  duela;  izan  ere,  lehentasunezkoa  iruditzen  zaio 
emandako PIREP dirulaguntza galtzeko arriskua saihestea. Hala ere, adierazi du ez dagoela 
pozik obran izandako atzerapen, gorabehera eta gabeziekin; bere ustez gehiegi luzatu da eta 
ez zuketen egoera honetara iritsi beharko. 

Alkate jaunak erabakia bozkatzeko eskatu du. Gehiengoz onetsi dute, eta honako hau 
dio hitzez hitz:

Bengolarrako kirol-instalazioen eraikina birgaitzeko eta handitzeko obren kontratuaren 
betearazpen subsidiario partzialeko espedientea abiaraztea.

AURREKARIAK

Lehenengoa.  Udalbatzak 2022ko urtarrilaren 24an eginiko bilkuran  INDENORT PV 

SLU  –  PROVISER  IBÉRICA  SLU  ABEEari  (ZIGOITIKO  ABBE)  adjudikatu  zitzaion 
Bengolarrako kirol-instalazioen eraikina birgaitzeko eta handitzeko obren kontratua. Kontratua 
2022ko otsailaren 15ean formalizatu zen.

Bigarrena. Kontratua egikaritzen zen bitartean zenbait kontratu-aldaketa onetsi ziren. 
Udalbatzak seigarren aldaketa adostu zuen 2025eko otsailaren 17an, zeinaren xedapenetatik 
laugarrenean ezarri  baitzen betearazpen-epea zazpi astekoa zela, onesten zenetik aurrera. 
Aldaketa hori 2025eko otsailaren 21ean jakinarazi zitzaion kontratistari; beraz, obra amaitzeko 
indarreko kontratu-epea 2025eko apirilaren 10ean amaitu zen.

Ez dago data horren ondorego betearazpen-epearen luzapen espresurik. Horrez gain, 
kontratistak aurkeztutako luzatzeko eskaera ez zen onartu, eta ez-onartze hori berretsi egin 
zen 2025eko urriaren 3ko Udalbatzaren erabaki bidez.

Hirugarrena.  Kontratu-epea  iraungi  dela  ikusita,  Udalak  errekerimendu  bat  baino 
gehiago igorri dizkio kontratistari, obrak amaitu eta gabeziak zuzendu ditzan; zehazki, hauek: 
(i)  obra amaitzen dela bermatzeko neurriak hartzeko errekerimendua, 2025eko martxoaren 
26an  jakinarazia;  (ii)  2025eko  urriaren  7an  obra  bisitatu  ostean  egin  gabe  dauden  lanak 
amaitzeko eta azken erremateak egiteko errekerimendua, 2025eko urriaren 20an jakinarazia; 
(iii)  instalazioetako  gabeziak  zuzentzeko  errekerimendua,  2025eko  azaroaren  24an 
jakinarazia. 

Horrez gain, Zuzendaritza Fakultatiboak eta udal-zerbitzuek behin baino gehiagotan 
posta  elektronikoz  eta  bat-bateko  mezularitza  bidez  (WhatsApp)  egindako  jakinarazpen 
tekniko osagarriak daude jasota, bukatu gabeko unitateak bukatzeko eskatzen dutenak. Hori 
guztia gorabehera, gaur-gaurkoz ez daude amaituta eskatutako lan guztiak.

Laugarrena.  Ez da harrera-akta formalizatu, eta, kontratuaren ikuspegitik begiratuta, 
obra betearazpen-fasean dago, nahiz eta betearazteko guztizko epea igaro den.

Bosgarrena.  2026ko urtarrilaren 25ean Zuzendaritza Fakultatiboak txosten teknikoa 
egin zuen, eta bertan jasota dago, egindako errekerimenduak gorabehera, oraindik ere obra-
unitate batzuk egikaritu gabe edo gaizki egikarituta daudela, eta gabezia horiek kontratistari 
egotzi behar zaizkiola. Txostenak jasotzen du, halaber, unitate horiek zuzentzea funtsezkoa 
dela obraren harrera egiteko. 

Txostenean unitate  horien  zerrenda balorazioduna jasota  dago,  bai  eta  hasierako 
balioespen ekonomikoa ere, hirugarren batek gauzatzearen ondoriozko benetako kostuaren 
arabera  doitu  daitekeena.  Balioespen  hori  ebazpen  honi  erantsi  zaio,  eta  balioetsitako 
zenbatekoa 51.268,25 eurokoa da (BEZa barne).

Seigarrena. Jarduketa Eraikin Publikoak Birgaitzea Sustatzeko Programaren (PIREP) 
barruan jasotako dirulaguntzaren bidez dago finantzatuta partzialki (1.043.577,19 euro), eta 
obraren harrera egiteko azken epe gisa 2026ko otsailaren 28a dago ezarrita (salbuespenik 
gabe),  bat  etorriz  emakida aldatzeko ebazpenean ezarritakoarekin. Epe hori  ez betetzeak 
berekin dakar dirulaguntza arautzen duten oinarriak nolabait haustea, eta dirulaguntza osorik  
edo partzialki itzuli behar izatea. Horrek galera ekonomikoa ekarriko dio Udalari, eta galera 
hori  zuzenean  egotz  dakioke  kontratistak  kontratua  betearaztean  izandako  atzerapenari.  
Horrenbestez,  interes  publiko  kualifikatua  eta  premiazkoa  dago  egin  gabeko  lanak  behar 
bezala bukatzen direla bermatzeko.

Zazpigarrena.  Kontratistak ezer egiten ez duela eta obrak epearen barruan amaitu 
behar direla ikusita, egokitzat jotzen da  betearazpen subsidiario partzialeko espediente bat 
abiaraztea, egikaritu gabeko edo gaizki egikaritutako unitateetara mugatua, kontratua nahitaez 
betearazteko neurri gisa.

ZUZENBIDEKO OINARRIAK

Lehenengoa. Udalbatzaren eskumena.

Sektore  Publikoko  Kontratuen  Legearen  (9/2017  Legea,  azaroaren  8koa; 
aurrerantzean SPKL) xedapen gehigarrietatik bigarrenean ezarritakoaren arabera, Udalbatzari 
dagokio,  kontratazio-organo  gisa,  kontratuaren  arloko  eskumenak  gauzatzea,  izaera  eta 
zenbateko honetako obra-kontratuetan behinik behin.

Bigarrena. Aplikatu beharreko araubide juridikoa.

Kontratuak  araudi  hauei  jarraitzen  die:  SPKL,  administrazio-klausula  partikularren 
plegua, preskripzio teknikoen plegua eta aplikatzekoa den gainerako administrazio-araudia.

Hirugarrena. Kontratua ez betetzea.

Espedientean  jasota  dagoen  dokumentazioaren  arabera,  egiaztatuta  geratu  da, 
administrazioak  errekerimendu  bat  baino  gehiago  egin  baditu  ere,  ez  dela  bete  guztizko 
betearazpen-epea,  eta  unitate  batzuk  egikaritu  gabe  edo  gaizki  egikarituta daudela, 
kontratistari  egotz  dakizkiokeen  arrazoiengatik.  Horrek  eragotzi  egiten  du  obraren  harrera 
egitea.

Laugarrena. Betearazpen subsidiarioa. 

Betearazpen subsidiarioa kontratua betearazpen-fasean zehar behar bezala betetzen 
dela bermatzeko bitarteko bat da, eta xede gisa du prestazioa behar bezala gauzatzen dela 
bermatzea,  hitzartutakoarekin  bat.  Betearazpen  subsidiarioa  aplikatzen  da  kontratistak, 
errekerimenduak eginda ere, bere borondatez betetzen ez dituenean kontratu-betebeharrak. 
Neurri hori hartzeak ez du kontratua amaitzea ekartzen; hain zuzen ere, indarrean jarraitzen 
du.  Neurria  kontratistari  egotz  dakiokeen  erantzukizunaren  zuzendaritza-,  kontrol-  eta 
zehaztapen-ahalmenetan zentratzen da, zeinak kontratazio-organoari dagozkion, bat etorriz 
Sektore  Publikoko  Kontratuen  Legean  (9/2017 Legea,  azaroaren  8koa)  eta  administrazio-
klausula  partikularren  pleguan  ezarritakoarekin.  Horrek  guztiak  ez  du  alde  batera  uzten 
urriaren 1eko 39/2015 Legean jasotako printzipio nagusiak aplikatu ahal izatea, prozedura-
bermeei dagozkienak.

Bosgarrena. Proportzionaltasun eta administrazio onaren printzipioak.

Proposatutako neurria egikaritu gabeko edo gaizki egikaritutako unitateetara bakarrik 
mugatzen  da,  proportzionaltasun,  eraginkortasun  eta  administrazio  onaren  printzipioei 
jarraituz,  eta  aukera  ematen  du  neurritik  kanpo  uzteko  kontratistak  espedientearen  behin 
betiko ebazpena eman aurretik behar bezala gauzatu edo zuzendu dituen unitateak.

Seigarrena. Entzunaldia.

Betearazpen  subsidiarioaren  behin  betiko  erabakia  hartu  aurretik,  kontratistari 
entzunaldia eman  behar  zaio,  bere  eskubideak  bermatzeko  eta  bat  etorriz  administrazio-
prozeduraren printzipio orokorrekin.

XEDAPENEN ZATIA

Sektore Publikoko Kontratuen Legearen (9/2017 Legea,  azaroaren 8koa) xedapen 
gehigarrietatik  bigarrenean  ezarritakoarekin  bat,  eta  Udalbatzak  kontratazio-organo  gisa 
jarduten duenez, Udalbatza Osoak, gehiengoz, honako hau ERABAKI du:

LEHENENGOA. Abiaraztea Bengolarrako kirol-instalazioen eraikina birgaitzeko eta 
handitzeko obra-kontratuaren  betearazpen subsidiario  partzialeko espedientea,  kontratistari 
egotz dakiokeen ez-betetze batengatik,  soilik  obraren harrera egitea eragozten duten egin 
gabeko  edo  gaizki  egindako  unitateetara  mugatuta.  Unitate  horiek  Obra  Zuzendaritzaren 
2026ko urtarrilaren 25eko txostenean deskribatuta daude (erabaki honen eranskin gisa gehitu 
da), eta 51.268,25 euroko aurrekontu balioetsia dute (BEZa barne).

BIGARRENA. INDENORT PV SLU - PROVISER IBÉRICA SLU (ZIGOITIKO ABEE) 
ABEEari hamar (10) egun balioduneko entzunaldia ematea, erabaki hau jakinarazten zaionetik 
hasita,  egokitzat  jotzen  dituen  alegazioak  egin  ditzan  eta,  hala  badagokio,  egikaritu  gabe 
geratu diren unitateak egin edo zuzendu ditzan.

HIRUGARRENA. Espresuki  ohartaraztea,  entzunaldia  amaitu  ondoren  kontratuak 
bete gabe jarraitzen badu, Udalak egikaritu gabe dauden unitateen betearazpen subsidiarioa 
egitea  erabaki  dezakeela,  hirugarrenak  kontratatuta  eta  kontratistaren  kontura.  Hala  ere, 
betearazpen subsidiariotik kanpo geratuko dira espedientearen behin betiko ebazpena eman 
aurretik behar bezala eginda geratu diren unitateak, hori egiaztatzen bada.

LAUGARRENA. Ohartaraztea,  halaber,  betearazpen  subsidiarioaren  benetako 

kostua –baldin eta dagozkion unitateen kontratu-prezioa baino handiagoa bada– kontratistari 
ordainaraziko  zaiola.  Horretarako,  oraindik  bere  eskubidekoak  diren  gauzatutako  obra-
ziurtagirien kargura ordainduko da, eta hori nahikoa ez bada, jarritako behin betiko bermearen 
kargura, albo batera utzi gabe berme hori gainditu dezaketen zenbatekoak eta kasuan-kasuan 
sor daitezkeen gainerako kontratu-erantzukizunen ondoriozko zenbatekoak exijitzeko aukera.

Horrez gain, jakinaraziko zaio Udalak betearazpen subsidiario gisa gauzatzen dituen 
proiektuko partidak ez direla kontratistak egindako obratzat hartuko, eta, ondorioz, ez direla 
haren alde likidatuko kontratuaren amaierako likidazioan.

BOSGARRENA. Xedatzea, entzunaldia amaitu ondoren, Zuzendaritza Fakultatiboak 
txosten tekniko eguneratua egin behar duela. Bertan jasota egongo dira egikaritu gabe edo 
gaizki  egikarituta  dauden  unitateak,  betearazpen  subsidiarioaren  behin  betiko  irismena 
zehaztu ahal izateko.

SEIGARRENA. Erabaki honen berri ematea kontratistari, Zuzendaritza Fakultatiboari, 
Kontu Hartzailetzari eta Udaleko zerbitzu teknikoei, dagozkion ondorioak izan ditzan.

Idazkariaren eginbidea: 

2026ko otsailaren 16ko ohiko osoko bilkuran, alkate jaunak galdetu du Udalbatzako kideren batek 
oharrik egin nahi dion 2026ko urtarrilaren 26ko aktari. Akta deialdiarekin batera banatu zen.

Inork ez du oharrik egin, eta, Toki Erakundeen Antolamenduari, Jardunbideari eta Araubide Juridikoari 
buruzko  Araudia  onesten  duen  azaroaren  28ko  2568/1986  Errege  Dekretuak  91.1  artikuluan 
xedatutakoarekin bat etorriz, akta onetsi egin da.

ELEKTRONIKOKI SINATUTAKO DOKUMENTUA 

